
ZABILJESKA
s okruglog stola o temi »Nordijski model saradnje i moguénosti njegove primjene na
zemlje Dejtonskog sporazumac,
odrzanog 26. 9. 2012.

Igmanska inicijativa, Ambasada Kraljevine Norveske u BiH i Forum gradana Tuzle
organizirali su okrugli sto o temi »Nordijski model saradnje i mogucnosti njegove primjene
na zemlje Dejtonskog sporazuma« S ¢lanovima nadleznih komisija oba doma PSBiH i
poslanicima i delegatima za koje organizatori smatraju da su prijatelji lgmanske inicijative.
Okruglom stolu, odrzanom 26. 9. 2012., od 11 do 12,30 sati, prisustvovali su: Vehid Sehié,
kopredsjednik Igmanske inicijative iz BiH, Sasa Popov, kopredsjednik Igmanske inicijative iz
Srbije, Zlatko Dizdarevié¢, iz Igmanske inicijative, Nj. E. Vibeke Lilloe, ambasadorica
Kraljevine Norveske u BiH, Mirza Kusljugi¢, predsjedavaju¢i Komisije za vanjske poslove
Predstavnickog doma PSBiH, Martin RaguZ, delegat u Domu naroda PSBiH, Sefik
Dzaferovi¢, Lazar Prodanovi¢ i Beriz Belki¢, poslanici u Predstavni¢kom domu PSBIiH, i
Zlatan Ohranovi¢, Centri civilnih inicijativa (CCI).

Okrugli sto organiziran je s ciljem upoznavanja politiCke i Sire javnosti s nordijskim
modelom saradnje, koji uspjesno funkcionira ve¢ punih Sest decenija, | sagledavanja
mogucnosti njegove primjene na zemlje Dejtonskog sporazuma (BiH, Crna Gora, Hrvatska 1
Srbija), i to prije svega u oblasti unapredenja interparlamentarne saradnje na parlamentarnom,
privrednom, kulturnom, nau¢nom i obrazovnom nivou.

Primjenom ovog modela, procjenjuje se, doprinijelo bi se potpunijem suocavanju s prosloscu
i rjeSavanju preostalih otvorenih pitanja izmedu zemalja Dejtonskog sporazuma, kao jednoj
od prepreka na putu ovih zamalja k Evropskoj uniji, te otklanjanju mogucih negativnih
posljedica nakon ulaska Hrvatske u EU, ali i uspostavljanju veceg Stepena razumijevanja i
povjerenja medu gradanima u regionu. Ova ideja u Igmanskoj inicijativi postoji ve¢ tri godine
i u ovakvom c¢e obliku, uz veliku podrsku Nordijskog vije¢a i ambasada nordijskih zemalja,
posebno Ambasade Kraljevine Norveske, biti prezentirana u svim drzavama dejtonskog
Cetverougla i nimalo slucajno nije njeno ostvarenje krenulo iz BiH.

Okruglim stolom je moderirao Vehid Sehi¢, a udesnicima se prva obratila ambasadorica
Kraljevine Norveske u BiH, Vibeke Lilloe, koja je, pozdravljajuéi ¢lanove Parlamentarne
skupstine BiH i predstavnike Igmanske inicijative, kazala da nordijske zemlje, u koje spadaju
Norveska, Danska, Svedska, Island, Finska, te Farska ostrva, Grenland i Olandska ostrva,
koji su autonomne oblasti u okviru ovih drzava, imaju dugu historiju i tradiciju medusobne

saradnje. Istakla je da saradnja u oblasti kulture, obrazovanja, socijalne politike, ekonomskog
razvoja, energetskih i drugih pitanja spada u vrh prioriteta Vlade Norveske. Upoznala je
ucesnike Okruglog stola da je Nordijsko vije¢e osnovano 1952. godine kao
interparlamentarni forum za saradnju medu nordijskim zemljama, ukljucuju¢i i njihove
autonomne teritorije. Takoder je rekla da je nakon toga formirano Nordijsko vijeCe ministara
1971. godine, koje je zamijenilo dotadasnje Nordijsko vijece, kao i da se predsjedavanje
Nordijskim vije¢em rotira izmedu pet zemalja ¢lanica i ono traje godinu dana. Istakla je da je
Norveska, koja predsjedava Vijecem u 2012. godini, fokusirana na suo¢avanje sa izazovima s
kojima se ove zemlje susre¢u. Kazala je da su nordijske zemlje jos 1952. godine omogucile
svojim drzavljanima prelazak granice bez pasosSa, a 1958. godine uspostavljena je Nordijska
unija kroz koju je to institucionalizirano, a koja je prethodila Sengenskom sporazumu.
Takoder, 1954. godine je uspostavljeno zajedni¢ko slobodno trziste, gdje npr. Svedani nisu
trebali dozvolu za rad u Norveskoj i obratno. Dalje je navela da je od nordijskih zemalja
Danska postala ¢lanicom EU 1973. godine, a Svedska i Finska su se 1995. godine takoder
pridruzile EU. Zbog toga je Nordijsko vije¢e ministara za Norvesku tijelo putem kojeg — a
posredstvom zemalja koje su ¢lanice i tog tijela i EU — moze promovirati i indirektno uticati
na odluke u EU. Ambasadorica Kraljevine Norveske u BiH Vibeke Lilloe je naglasila da, kao
i u nordijskim zemljama, BiH i njene susjedne zemlje imaju zajedni¢ku historiju i sli¢ne
jezike. Kultura i tradicija su im isprepletene, vrlo sli¢ne, a ponekad iste, dok jezici u regiji
omogucuju dijalog, komunikaciju 1 lakSu saradnju. Ona je na kraju ohrabrila ucesnike
okruglog stola da pazljivo pogledaju nordijski model saradnje i izaberu dijelove koji su dobri
za ove zemlje i za cijelu regiju. Izrazila je nadu i Zelju za blisku, slobodnu i prakti¢nu
saradnju izmedu zemalja u ovoj regiji, a ne razmjenu pisama i dokumenata.

U diskusiji je u¢estvovao Zlatko Dizdarevié, koji je ukazao na novu politicku situaciju koja
nastaje za zemlje u regiji s ulaskom Hrvatske u EU i nordijsku regionalnu saradnju koja za
BiH i susjede moze biti dobar model. U ovoj fazi, koliko god je vazno ukljuciti institucije
Cetiri drzave, jo$ uvijek se najpodesnijim c¢ini ovu ideju promovirati i involvirati putem
nevladinog sektora. Podrzavaju¢i ovu ideju Igmanske inicijative, svi prisutni poslanici i
delegati u svojim diskusijama su ukazivali i na odredene bitne segmente politickog i
institucionalnog verificiranja ove ideje.

Martin Raguz je naglasio vaznost da se ideja Igmanske inicijative uvede u institucionalni
oblik djelovanja, prvenstveno putem PSBiH. Beriz Belki¢ je ukazao na institucionalnu
opstrukciju ove ideje i nepostojanje kontinuiteta djelovanja u ovom pravcu u BiH, gdje o
tome nema konsenzusa. Predlozio je formiranje grupe prijateljstva Igmanske inicijative medu
parlamentarcima ove cetiri zemalje, jer bi se i takvim ¢inom ideja mogla lakSe
institucionalizirati. Mirza Kusljugi¢ je ukazao na vaznost da ova ideja dobije podrsku u
institucijama sistema, jer bez toga nijedna inicijativa nije odrziva. Zato je vazno vidjeti kako
barem dio ovoga moze ,preuzeti“ PSBiH sa svoja dva doma i to operacionalizirati
uvodenjem ove ideje u raspravu. Pritom se zapitao postoji li suStinska podrSka ovom 1
ovakvom modelu saradnje, premda mu se PSBiH ¢ini pravim mjestom, mjestom s
komparativnom prednos$c¢u za raspravu o ovoj ideji, jer u radu PSBiH ucestvuje i pozicija i
opozicija i tu je jedini pravi trajni kontinuitet. Lazar Prodanovi¢ je ukazao na vaznost
stvaranja nukleusa institucionalnog organiziranja parlamentaraca, ukazuju¢i na objektivne
poteskoce da se to realizira. Vaznim smatra dobivanje podrske oba Kkolegija, elaboriranje na
tematskoj sjednici Komisije za vanjske poslove Predstavni¢kog doma PSBiH, posvecenoj
parlamentarnoj diplomatiji. Pri tome je bitno organiziranje u BiH susreta predstavnika sva
cetiri parlamenta uz obavezno prisustvo predsjednika parlamenata, kao izraz politi¢ke i
institucionalne podrike ovom projektu. Sefik Dzaferovi¢ smatra da ova ideja sada prelazi u
drugu, institucionalnu fazu, za koju je potrebno prona¢i minimum zajedni¢kih interesa te
lagano i1 oprezno krenuti u njenu realizaciju kako ne bi dozivjela fijasko, tim prije §to imamo



niz nerijeSenih i otvorenih pitanja i prakticno dnevnu potrebu za saradnjom, s ciljem
relaksiranja svih odnosa izmedu ove Cetiri drzave.

Sasa Popov, kopredsjednik Igmanske inicijative iz Srbije, iskazao je zadovoljstvo ako ideja o
nordijskom obliku saradnje u zemljama tzv. Dejtonskog c¢etverougla koju je pokrenula
Igmanska inicijativa moze postati dijelom politike i politickih institucija, jer je to najbolji
znak da je jedna dobra ideja zazivjela, pa veca satisfakcija lgmanskoj inicijativi od toga ne
treba. Naglasio je i da je Nordijsko vijece institucionalizirano na poticaj civilnog sektora, jer
nevladin sektor ima mnogo viSe mogucnosti za inicijative nego institucije politike i javne
vlasti.

